
ஆட்டத்துக்குத் தகுந்த மேளம்; மேளத்துக்குத் தகுந்த ஆட்டம். 

ஆட்டம் எல்லாம் ஆடி ஓய்ந்து நாட்டுப் புறத்துக்கு வந்தான். 

ஆட்டம் நாலு பந்தி; புறத்தாலே குதிரை. 

ஆட்டம் போட்ட வீட்டுக்கு விட்டம் ஒரு கேடா? 
1860
 

ஆட்டமும் கூத்தும் அடங்கின அத்தோடே. 

ஆட்டாளுக்கு ஒரு மோட்டாள்; அடைப்பக் கட்டைக்கு ஒரு துடைப்பக் கட்டை.


	(பா-ம்.) சீட்டாள், அடுப்புக் கட்டிக்கு, துடுப்புக் கட்டை.


ஆட்டி அலைத்துக் காசு வாங்கினேன்; செல்லுமோ செல்லாதோ? அதைக் கொண்டு எருமை வாங்கினேன்; ஈனுமோ, ஈனாதோ? 

ஆட்டில் ஆயிரம், மாட்டில் ஆயிரம்; வீட்டிலே கரண்டிபால் இல்லை. 

ஆட்டிலே பாதி ஓநாய். 
1865
 

ஆட்டி விட்டால் ஆடுகிற தஞ்சாவூர்ப் பொம்மை. 

ஆட்டின் கழுத்து உறுப்புப் போல. 

ஆட்டு உரம் ஒராண்டு நிற்கும்; மாட்டு உரம் ஆறாண்டு நிற்கும். 

ஆட்டு உரம் பயிர் காட்டும்; ஆவாரை நெல் காட்டும். 

ஆட்டு எரு அந்த வருஷம்; மாட்டு எரு மறு வருஷம். 
1870



	(பா-ம்.) அந்தப் போகம், மறு போகம்.


ஆட்டு எரு அவனுக்கு; மாட்டு எரு மகனுக்கு. 

ஆட்டுக்கடாச் சண்டையிலே நரி அகப்பட்டதுபோல.


	(பா-ம்) ஆட்டுக்கிடா, நரி செத்தது போல.


ஆட்டுக்கடா பின் வாங்குவது பாய்ச்சலுக்கு அடையாளம். 

ஆட்டுக்கடா முறைத்தது போல முறைக்கிறான். 

ஆட்டுக் கறியும் நெல்லுச் சோறும் தம்மா கும்மா; அந்தக் கடன் கேட்கப் போனால் கிய்யா மிய்யா. 
1875
 

ஆட்டுக்கிடையிலே ஓநாய் புகுந்ததுபோல.


	(பா-ம்.) ஆட்டுக்கிடா புகுந்தது போல.


ஆட்டுக்கு அதர் உண்டு.

ஆட்டுக்கு ஒத்தது குட்டிக்கு.

ஆட்டுக்குச் சுகமானபின் ஆட்டுமயிரைக்கூட இடையன் சாமிக்குக் கொடுக்க மாட்டான்.

ஆட்டுக்குட்டி எவ்வளவு துள்ளினாலும் ஆனைஉயரம் வருமா? 
1880
 

ஆட்டுக்குட்டிக்கு ஆனை காவு கொடுக்கிறதா? 

ஆட்டுக்குட்டிமேல் ஆயிரம் பொன்னா?

